
bahagia menurut ukuran dunia, iaitu mereka yang miskin di 
hadapan Allah, yang lemah lembut, dan yang dianiaya. 
Takrif Yesus tentang kebahagiaan amat berbeza daripada 
apa yang dianggap oleh dunia sebagai kebahagiaan. 
(Diparafrasa daripada laman web Loyola Press). Golongan 
yang lemah dan terdedah dalam kalangan kita. Merekalah 
yang dimaksudkan oleh pemazmur dengan kata-kata, 
“Demikianlah orang yang mencari wajah-Mu, ya Tuhan”.

Pada tahun ini, kita sedang mengalami dunia yang semakin 
mencabar, dengan konflik bersenjata berlaku di hampir 
setiap pelosok dunia. Ibu Bumi juga menyeru kita supaya 
memberikan perhatian. Menurut laporan CNBC, saluran 
berita perniagaan antarabangsa, kita telah mengalami 
kesan fenomena Super El Nino yang mencetuskan cuaca 
ekstrem seperti banjir, kemarau dan taufan yang lebih teruk 
berbanding tahun-tahun sebelumnya. Fenomena ini 
meliputi kawasan dari Oceania dan Amerika Selatan hingga 
ke Asia. Peristiwa bukan iklim seperti gempa bumi turut 
menyebabkan kemusnahan. Di peringkat tempatan, 
keadaan jerebu baru-baru ini akibat kebakaran di Indonesia 
telah mencapai tahap yang berbahaya. Golongan yang 
paling terkesan ialah mereka yang lemah dan terdedah.

Tidak semua orang akan menumpahkan darah, maka Hari 
Raya Semua Orang Kudus mengingatkan kita bahawa 
ramai antara kita dipanggil kepada kemartiran putih, 
yang melaluinya kita seolah-olah mati seribu kali 
terhadap kesombongan, sikap mementingkan diri, 
ketamakan, kemalasan dan kemarahan kita, ringkasnya, 
terhadap dosa-dosa kita ketika kita menempuh 
pengorbanan harian yang kita namakan kehidupan. Jalan 
menuju kekudusan tidak membawa kepada pertumpahan 
darah, tetapi sentiasa melalui Jalan Salib, jalan 
penyangkalan diri dan jalan penderitaan yang 
berpanjangan. Para kudus ialah teladan ketekunan. (Petikan 
daripada Homili seorang Jesuit bertarikh 1 November 2008) ✜

etiap tahun apabila kita merayakan hari ini, Injil yang kita wartakan 
mengingatkan kita akan ajaran Yesus tentang kebahagiaan, iaitu 

Sabda Bahagia. Namun, mereka yang disebut oleh Yesus sebagai 
“diberkati” atau “berbahagia” bukanlah mereka yang biasanya dianggap 

S

Terberkatilah
mereka yang…

“Terpujilah Engkau, 
Tuhanku, melalui 
saudari kami, Ibu 

Bumi, yang 
memelihara dan 

mengatur kehidupan 
kami, serta 

menghasilkan 
pelbagai 

buah-buahan, 
bunga-bunga 

berwarna-warni dan 
tumbuh-tumbuhan.”
Sto.  Fransiskus dari Assisi

